Fjalimi i Kryetares sé€ Gjykatés Kushtetuese té Republikés sé Kosovés,
znj. Arta Rama-Hajrizi

Ndjehem singerisht e nderuar dhe e privilegjuar qé té hapé né praniné tuaj,
ceremoniné e shénimit té Vitit t€ 9-té Gjyqgésor té Gjykatés Kushtetuese té Republikés
sé Kosoveés.

Né emeér té gjyqtaréve dhe té gjithé zyrtaréve té Gjykatés Kushtetuese, fillimisht
falénderoj pér pjesémarrjen né€ kéteé ceremoni pérfagésuesit e institucioneve shtetérore
té Republikés sé Kosoves, pérfagésuesit ndérkombeétaré dhe diplomatét e akredituar
né vend, ndérsa né vecanti pérshéndes kryetarin e Komisionit t€ Venecias dhe njérin
ndér folésit kryesoré né kété ceremoni, z. Gianni Buquicchio. Njé falénderim dhe
mirénjohje té vecanté kam pér delegacionet e gjykatave nga rajoni dhe mé larg qé na
pérkrahin sot me praniné e tyre né kété ceremoni.

Prezenca e té gjithé juve né kété pérvjetor té Gjykatés, pérveg se nderon institucionin
toné€, njéherésh simbolizon bashképunimin e shkeélqyer, i cili pérve¢ se mundéson
shkémbimin e ndérsjellé té pérvojave, kontribuon edhe né pérmirésimin e cilésisé sé
punés dhe té vendimmarrjes toné, gjé qé ndikon né pérmbushjen e misionit té
pérbashkét qé kemi né mbéshtetjen e sundimit té ligjit dhe promovimin e sé drejtés.

Té nderuar mysatfire,

Ky vit ishte vit i sprovave ndér mé seriozet me té cilat Gjykata Kushtetuese €shté
pérballur né aspektin funksional, qé nga themelimi i saj. Pér her€ té par€, Gjykata iu
nénshtrua procesit té zévendésimit té njekohshém té pesé gjyqtaréve kushtetues dhe
pér hereé té paré Gjykata mé nuk ka né pérbérjen e saj gjyqtaré ndérkombétare.

Kontributi i gjyqtaréve té larguar sé fundi, qé njéherésh ishin pjesé e brezit t€ paré té
gjyqtaréve kushtetues né Republikén e Kosovés, ishte thelbésor dhe tejet i gmuar pér
vendosjen e themeleve té gjyqésisé kushtetuese né vend, si dhe pér zhvillimin
institucional té Gjykatés Kushtetuese.

Teksa ne po shénojmeé sot pérfundimin e Vitit t€ 9-t€ Gjyqésor, shfrytézoj rastin g€ nga
kjo foltore, né emrin tim, té gjyqtaréve dhe té té gjithé zyrtaréve té Gjykatés
Kushtetuese, t'i falénderoj nga zemra gjyqtarét e larguar pér punén e bére, ndérsa
praktika ligjore e Gjykatés sot do t€ ishte dukshém mé e zbehté pa kontributin dhe pa
vendimmarrjen e tyre profesionale. Tani, té gjithé ne, né kompozicionin e ri, na pret
njé puné edhe mé sfiduese né ruajtjen dhe né avancimin e standardeve té€ vendosura
dhe né zhvillimin e jurisprudencés bashkékohore t€ Gjykatés.

Zonja e zoterinj,

Kéte vit ne shénuam dy pérvjetoré me réndési: Dhjetévjetorin e Pavarésise sé vendit, i
cili ¢do dité e mé shume po z€ vendin e merituar né familjen e shteteve evropiane, dhe
Dhjetévjetorin e Kushtetutés sé Republikés s€ Kosovés, si akti themeltar i shtetésisé sé
vendit ton€, gé né vete ngérthen edhe parimet mé universale té té drejtave t€ njeriut.

Pérvjetorét jubilaré, para sé gjithash, shérbejné si momente reflektimi e vlerésimi pér
té arriturat e shénuara, por edhe pér ngecjet e pérjetuara gjaté rrugétimit drejt me te



mirés dhe suksesit. E, duke shikuar pas né vite, rruga qé kemi pérshkuar dhe
véshtirésité qé kemi tejkaluar, na béjné t€ ndihemi krenar me progresin e arritur.

Natyrshém, si edhe né ¢do shtet tjetér dhe shoqéri né zhvillim, lufta kundér krimit e
korrupsionit, mbrojtja dhe avancimi i t€ drejtave té njeriut, anétarésimi né€ organizatat
ndérkombétare, jan€ dhe do té vazhdojné té mbeten sfida t€ vazhdueshme me té cilat
té gjithé ne do té pérballemi edhe né té€ ardhmen.

Pérballja me kéto sfida béhet mé e lehté vetém népérmjet reformave domethénése
ligjore dhe duke respektuar e zbatuar Kushtetutén toné, dispozitat e s€ cilés garantojné
sundimin e pakompromis té ligjit, baraziné e té gjithé qytetaréve pa dallim dhe
zhvillimin demokratik té vendit.

Né kété prizém duhet paré edhe rolin e Gjykatés Kushtetuese, e cila népérmjet
vendimeve té saj do té vazhdojé té shérbejé me zell si autoriteti pérfundimtar pér
garantimin dhe pér respektimin e rendit kushtetues né vend.

Té nderuar té pranishém,

Me vendimet e tyre, gjykatat kushtetuese kané ndikim thelbésor né kualitetin e jetés
té ¢do vendi, duke formésuar konturat e geverisjes demokratike dhe vlerat qé e
karakterizojné ate.

Né kété frymé, Gjykata Kushtetuese e Kosovés vazhdon té ushtrojé me besnikeéri rolin
dhe detyrén e saj qé buron nga Kushtetuta, pérderisa edhe besimi i qytetaréve né
vendimmarrjen e Gjykatés éshté rritur dukshém me kalimin e kohés.

Kété e déshmon, para sé gjithash, numri né rritje i kérkesave t€ parashtruara nga té
gjithé qytetarét né vend, pérfshiré edhe pjesétarét e komuniteteve joshumice, si dhe
numri né rritje i vendimeve té nxjerra.

Pér shume prej kétyre vendimeve, gjyqtarét dhe késhilltarét e Gjykatés u konsultuan
dhe morén parasysh edhe shembujt e praktikés gjygésore té gjykatave kushtetuese té
vendeve t€ tjera evropiane, népérmjet kérkesave t€ parashtruara né Forumin e
Komisionit t€ Venecias dhe aplikimit rigoroz té jurisprudenceés sé Gjykatés Evropiane
pér té Drejtat e Njeriut né secilin vendim té Gjykateés.

Analizat e tilla krahasimtare, t€ pérvojave dhe t€ vendimeve té gjykatave kushtetuese
me standarde evropiane té gjyqésisé kushtetuese, tashmé jané bére pjesé e pandashme
e vendimmarrjes soné.

Por, sic éshté rasti edhe me vendimet e gjykatave kushtetuese né vendet me demokraci
té zhvilluar, jo té gjitha vendimet e Gjykatés u mirépritén né opinion, duke nxitur
reagime t€ ndryshme edhe né media.

Liria e shprehjes s€ pakénagésisé ndaj vendimeve té gjykatave dhe ndaj punés sé
institucioneve shtetérore, si edhe vendimmarrja e pavarur institucionale, géndrojné
né themelet e cdo shogérie moderne dhe jané déshmi e emancipimit shogéror té njé
vendi.



Zonja e zotérinj,

Pér té ruajtur nivelin e besueshmeérisé institucionale, si dhe kualitetin e punés né
vendimmarrje, jané tri objektiva né té cilat Gjykata Kushtetuese ka fokusuar
vémendjen gjaté kétij viti gjygésor:

- Integrimi i gjyqtaréve te rinj;
- Ngritja e kapaciteteve pér sfidat e s€ ardhmes;
- Transparenca n€ pune.

Integrimi i gjyqtaréve té rinj kushtetues, t€ cilét vijné me karrieré dhe me pérvoja té
ndryshme profesionale, paraget njé sfidé n€ vete pér cdo gjykaté kushtetuese.

Pérderisa injektimi i energjive dhe i ideve té reja €shté mé se i mirépritur dhe i
domosdoshém pér ¢do institucion, sfidé serioze mbetet akomodimi i tyre mé i shpejté
dhe njohja me jurisprudencén e Gjykatés. Falé pérvojés s€ gjyqtaréve mé té vjetér dhe
praktikave té mirévendosura, realizimi i kétij objektivi né Gjykatén Kushtetuese té
Kosoveés éshté béré mée lehté i realizueshém pér pesé gjyqtarét e eméruar sé fundi — té
cilét i uroj edhe njé heré para jush pér marrjen e detyrés dhe ju déshiroj sukses né
pérmbushjen e pérgjegjésive té reja.

Ne tashmé kemi filluar edhe me zbatimin e Planit té Treté Strategjik té Gjykatés (pér
periudhén trevjecare 2018-2020), té€ hartuar me pérkrahjen e Agjencisé Gjermane pér
Bashképunim Ndérkombétaré (GIZ), ku jané shpalosur ide té reja né pérputhje me
kérkesat e kohés dhe duke reflektuar mbi sfidat e pérballura gjaté zbatimit té dy
planeve strategjike paraprake. Pér secilin gé€llim strategjik dhe objektiv, jané
parashikuar masa dhe aksione konkrete pér realizimin e tyre, si dhe kritere rigoroze té
vlerésimit té rezultateve.

Ndérkaq, trajnimet né lémin e drejtésisé kushtetuese, pjesémarrja né seminare
ndérkombétare dhe aktivitete tjera profesionale, si dhe pérdorimi i teknologjisé sé
avancuar pér menaxhimin dhe pér procedimin me efektiv té€ léndéve, jané vetém disa
prej aktiviteteve té planifikuara né mbéshtetje t€ avancimit t€ kapaciteteve té Gjykateés,
me qéllim té reduktimit té afateve pér shqyrtimin e léndéve.

E pér rritjen e nivelit t€ transparencés dhe té komunikimit mé té€ miré me publikun,
falé ndihmés sé€ njérit prej donatoréve dhe mbéshtetésve kryesoré t€ punés soné,
Agjencisé s€ SHBA-sé€ pér Zhvillim Ndérkombétar (USAID), kété fillimvit ne kemi
lansuar edhe ueb-fagen e re zyrtare té Gjykateés, e cila pérve¢ mundeésisé sé kérkimit
meé té avancuar té léndéve, ofron edhe mundésiné e abonimit té drejtpérdrejté né
buletinet e praktikés ligjore, né buletinet informative, si dhe né vendimet e fundit té
publikuara.

Déshiroj té theksoj se pa pérkrahjen dhe pa mbéshtetjen e donatoréve ndérkombétareé,
té arriturat dhe sukseset né punén e Gjykatés Kushtetuese, e rrjedhimisht edhe né
sundimin efektiv té rendit dhe te ligjit n€ vend, do té ishin dukshém mé t€ mangegta.



Té nderuar mysafire,

Viteve té fundit e gjithé bota po pérjeton kohé té trazuara dhe sfiduese pér vlerat dhe
pér parimet themelore t€ demokracisé.

Te gjithé jemi déshmitaré té rasteve, sé fundi edhe né disa vende evropiane me tradité
té gjaté shtetformuese, ku geverité e zgjedhura né ményré demokratike kané filluar té
sprovojné gjithnjé e mé shumé pavarésiné vendimmarrése dhe administrative té
institucioneve té pavarura me kushtetute, e vecanérisht té gjygésorit.

Edhe pse Republika e Kosoves, pér fatin toné té miré, nuk éshté bére pjesé e kétij trendi
negativ, duhet pasur parasysh faktin se asnjé vend nuk mund té jeté imun né kété
aspekt.

Tani, mé shumeé se kurré pushteti gjyqésor duhet té shérbejé si gardian i respektimit
té ligishmeérisé né vend dhe mé shumeé se kurré nevojitet bashképunim i ngushteé i tri
pushteteve pér demokraci t€ miréfillte.

Kjo arrihet vetém nése secili nga ushtruesit e pérgjegjésive né pushtetet e ndara
pérmbush detyrat dhe obligimet e veta kushtetuese e, para s€ gjithash, me gjyqtaré dhe
me gjykata sovrane né punén e tyre. Dispozitat kushtetuese qé pérkufizojné shtetin
dhe g€ parashohin ndarjen e pushtetit, né ményré té qarté pércaktojné té drejtat dhe
detyrimet pér secilin bartés dhe vetém respektimi strikt i tyre mund té pérmbushé
misionin e Kushtetutés dhe vlerat e saj evropiane.

Neé kéte kontekst, Gjykata Kushtetuese e Kosovés tanimé ka kaluar me sukses testet e
géndrueshmeérise dhe té pavarésisé institucionale, duke ushtruar e pavarur
pérgjegjésité e saj edhe né periudhat meé sfiduese pér organizimin shtetéror né vend.

Kété pavarési, Gjykata Kushtetuese e ka arritur mbi té gjitha falé punés sé devotshme
dhe profesionale té gjyqtaréve, té cilét né misionin e tyre pér ruajtjen e rendit
kushtetues, pér pishtar kané pasur dhe do ta kené gjithnjé Kushtetutén e Republikés
sé Kosovés dhe praktikén ligjore t€ Gjykatés Evropiane pér té Drejtat e Njeriut.

Por, njé gjykaté kushtetuese mund t’i mbijetojé kohés si e pavarur dhe e suksesshme
vetém me funksionimin e pavarur dhe té suksesshém edhe té gjykatave té rregullta dhe
vetém kjo simbiozé garanton géndrueshmériné dhe zhvillimin e demokracisé
kushtetuese né vend.



